Gwasanaethau Boreol i Ysgolion Uwchradd  -  gol. Catrin Lewis


Y CYFAILL ANWELEDIG
· Emyn
· Anturiaethwr o Iwerddon oedd Syr Ernest Henry Shackleton.  Yn 1901 hwyliodd ar ei daith gyntaf i begwn y De.  Yn 1907 arweiniodd yr ymdrech fawr gyntaf i gyrraedd Pegwn y De.  Ar Ionawr 9fed, 1909, daeth ef a’i ffrindiau dewr o fewn 97 milltir at y Pegwn, ac roedd hynny’n record.  Ar ôl dychwelyd i Brydain, cafodd Shackleton ei urddo’n farchog a chael y teitl Syr wrth ei enw.  
· Yn ei lyfr South, soniodd Shackleton am ei daith beryglus tua Phegwn y De.  Cafodd ef a’i ddau gyfaill, Worsley a Crean, broblemau difrifol.  Bu’n rhaid iddyn nhw wynebu peryglon ofnadwy a cherdded am filltiroedd lawer.  Roedden nhw’n agos at golli eu bywydau sawl gwaith.  Ond, yng nghanol y rhew a’r eira, ac yng nghanol unigedd anial De Georgia, cafodd y tri anturiaethwr brofiad rhyfeddol.  Gadawn i Shackleton sôn am y profiad yn ei eiriau ei hun:

· “When I look back on those days, I have no doubt that Providence [that is, God] guided us [in other words, showed us the way]... I know that, during that long and racking march of thirty-six hours over the unnamed mountains a and glaciers of South Georgia, it seemed to me often that we were four and not three. I said nothing to my companions on the point.  But afterwards, Worsley said to me, “Boss, I had a curious feeling on the march that there was another person with us.”
· Cafodd Shackleton a’i ffrindiau dewr sawl antur ar ôl hynny.  Ond, er gwaethaf pob storm a pherygl a ddaeth i’w rhan, yr oedd ef a’i ffrindiau yn ddigon gonest i sôn am y pedwerydd cyfaill – y cyfaill anweledig – oedd wrth eu hochr yn y rhew a’r eira, y storm a’r ddrycin.

· Y mae’n gysur i ni wybod fod hyn yn bosibl i ninnau bob un.  Mae Duw yn gyfaill anweledig sy’n fodlon cerdded wrth ein hochr a bod wrth ein hymyl ym mhob sefyllfa anodd a allai ddod i’n rhan.

Gweddïwn
Diolchwn i ti, Arglwydd, am fod yn barod i fod yn gyfaill anweledig i bob un ohonom sy’n gofyn go iawn am dy help.  Dyro i ni ffydd a dewrder i ofyn i ti am help ac arweiniad ar ein taith drwy fywyd.  Gofynnwn hyn yn enw Iesu Grist.

Amen 

